
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
  ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ
ՆԱԽԱԳԱՀ




«____» ______________ 20    թ.
No  ______________________

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏԻ ԱՇԽԱՏԱԿԱԶՄԻ ՂԵԿԱՎԱՐ
ՊԱՐՈՆ ԱՐԱՅԻԿ ՀԱՐՈՒԹՅՈՒՆՅԱՆԻՆ


Ի պատասխան 26.11.2024թ. թիվ 02/06.32/40411-2024 գրության


Հարգելի՛ պարոն Հարությունյան,
«Բարձրագույն կրթության կրթական ծրագրերով և լրացուցիչ մասնագիտական ծրագրերով Անկախ Պետությունների Համագործակցության մասնակից պետությունների մաքսային ծառայությունների համար կադրեր պատրաստելու մասին» համաձայնագրի նախագծի վերաբերյալ ՀՀ վարչապետի աշխատակազմի սոցիալական հարցերի վարչության եզրակացության առնչությամբ հայտնում ենք հետևյալը․
Նախագծի հիմնական նպատակն Անկախ Պետությունների Համագործակցության մասնակից պետությունների մաքսային ծառայությունների համար բարձրագույն կրթության կրթական ծրագրերով և լրացուցիչ մասնագիտական կրթության ծրագրերով կադրերի պատրաստման գործընթացի կազմակերպումն և դրան օժանդակումն է՝ տվյալ ոլորտում ԱՊՀ մասնակից պետությունների գերատեսչական կրթական կազմակերպությունների միջև փոխգործակցության զարգացման, այդ թվում նաև՝ համապատասխան կրթական ծրագրերի մշակման և իրագործման, միջազգային ակադեմիական փոխանակումների, գիտական կադրերի պատրաստման, համատեղ կրթական և գիտական միջոցառումների կազմակերպման ու անցկացման միջոցով։ 
Համաձայնագիրը միտված է Կողմերի պետությունների մաքսային մարմինների մասնագիտական մակարդակի բարձրացմանը՝ այդ ուղղությամբ առաջատար փորձի ուսումնասիրման և համապատասխան միջոցառումների կազմակերպման միջոցով։
Համաձայնագրով սահմանվում են նաև տվյալ ոլորտում ուսումնական գործընթացի, փորձի փոխանակման նպատակով ծրագրերի կազմակերպման ընթացակարգերը։
Հաշվի առնելով վերոգրյալը` հայտնում ենք, որ ՀՀ պետական եկամուտների կոմիտեն նպատակահարմար է համարում «Բարձրագույն կրթության կրթական ծրագրերով եւ լրացուցիչ մասնագիտական ծրագրերով Անկախ Պետությունների Համագործակցության մասնակից պետությունների մաքսային ծառայությունների համար կադրեր պատրաստելու մասին» համաձայնագրի ստորագրումը:
Միևնույն ժամանակ կից Ձեզ ենք ներկայացնում «Մաքսային աշխատողների պատրաստման և որակավորման բարձրացման ոլորտում համագործակցության մասին» 1994 թվականի նոյեմբերի 23-ի համաձայնագրը:
Առդիր` 1 էլ. փաթեթ:

